                                                     ЌОНУНИ ЉУМЊУРИИ ТОЉИКИСТОН

                                                                       Дар бораи амният
                                                               (АМОЉТ, с.2011, №6, м.434)
Ќонуни мазкур асосњои њуќуќии таъмини амнияти инсон ва шањрванд, љамъият ва давлатро муайян карда, низоми таъмини амният, вазифа, маќсад ва самтњои асосии онро ба танзим дароварда, салоњияти Президенти Љумњурии Тољикистон, маќомоти њокимияти давлатї ва ташкилотњоро, новобаста аз шакли ташкилию њуќуќиашон, дар соњаи таъмини амният муќаррар менамояд.

БОБИ 1.

МУЌАРРАРОТИ УМУМЇ

Моддаи 1. Мафњумњои асосї
Дар Ќонуни мазкур мафњумњои асосии зерин истифода мешаванд:

- амнияти миллї- њолати муњофизатии манфиатњои њаётан муњими кишвар аз тањдидњои воќеї ва эњтимолї;

- манфиатњои миллї - маљмўи эњтиёљоти сиёсї, иќтисодї, иљтимої ва эњтиёљоти дигари Љумњурии Тољикистон, ки аз амалишавии онњо ќобилияти давлат дар таъмини њифзи њуќуќњои конститутсионии инсон ва шањрванд, арзишњои љамъият ва нињодњои асосии давлатдорї вобаста мебошад;

- объектњои амният – инсон ва шањрванд, њуќуќу озодињои онњо, љамъият ва арзишњои моддию маънавии он, давлат, сохти конститутсионї, истиќлолият ва тамомияти арзии он;

- субъектњои амният – давлат, шањрвандон, ташкилотњо, новобаста аз шакли ташкилию њуќуќиашон;

- тањдидњо ба амният – маљмўи шароит, раванд ва омилњое, ки барои амалишавии манфиатњои миллї монеа мешаванд ё ба онњо хатар ба вуљуд меоранд;

- таъмини амният - татбиќи сиёсати ягонаи давлатї дар соњаи таъмини амният ба воситаи низоми тадбирњои дорои хусусияти иќтисодї, сиёсї, ташкилї ва дигар хусусиятњо, ки љавобгўи тањдид ба манфиатњои њаётан муњими инсон ва шањрванд, љамъият ва давлат мебошанд;

- амнияти иќтисодї - вазъи муњофизатии иќтисодиёти миллї аз шароит, раванд ва омилњои дохиливу беруние, ки рушди устувор ва истиќлолияти иќтисодиро зери хатар мегузоранд;

- амнияти озуќаворї – вазъи иќтисодиёти давлат мебошад, ки аз њисоби истењсолоти дохилї бехатарии озуќавории кишвар таъмин гардида, дастёбии воќеї, ки барои њаёти солиму фаъол ва рушди демографии њамаи ањолї зарур аст, кафолат дода мешавад;

- амнияти љамъиятї – њифзи њуќуќї-сиёсї, маънавї-ахлоќї ва иљтимоии њаёт, саломатї ва некўањволии шањрвандони Љумњурии Тољикистон, инчунин арзишњои љамъият аз хатар ва тањдидњои имконпазире, ки ба онњо зарар расонида метавонанд;

- амнияти њарбї – њолати муњофизатии Љумњурии Тољикистон аз тањдидњои воќеї ва эњтимолии хусусияти њарбидошта ба соњибистиќлолї ва тамомияти арзии мамлакат;

- амнияти экологї - њолати муњофизатии манфиатњои њаётан муњими инсон ва шањрванд, љамъият ва давлат аз тањдидњое, ки дар натиљаи таъсири антропогенї ва дигар таъсиррасонињо ба муњити зист ба вуљуд меоянд;

- амнияти иттилоотї - њолати муњофизатии манбаъњои давлатии иттилоотї, инчунин њуќуќи инсон ва шањрванд, манфиатњои љамъият дар соњаи иттилоот;

- амнияти берунї – њолати муњофизатии манфиатњои миллии Љумњурии Тољикистон аз тањдидњое, ки аз љониби давлатњо, ташкилотњо ва шањрвандони хориљї бармеоянд;

- маќомоти ваколатдори давлатии таъмини амният – маќомоти амнияти миллии Љумњурии Тољикистон.

Моддаи 2. Ќонунгузории Љумњурии Тољикистон дар соњаи амният
Ќонунгузории Љумњурии Тољикистон дар соњаи амният ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалии эътирофнамудаи Тољикистон иборат мебошад.

Моддаи 3. Принсипњои таъмини амният

Принсипњои таъмини амният инњо мебошанд:

- эњтиром ва риояи њуќуќу озодињои инсон ва шањрванд;

- ќонуният;

- масъулияти мутаќобилаи инсон ва шањрванд, љамъият ва давлат оид ба таъмини амният;

- иттилоотонии фаврии байнињамдигарї ва мувофиќаи амалњои ќуввањои таъмини амният;

- ягонагї, бањамалоќамандї ва мувозинати њамаи намудњои амният;

- бартарияти чорањои сиёсї, иќтисодї ва иттилоотї;

- назорат аз рўи татбиќи њамаи маљмўи амалњо оид ба њифзи амният;

- робита бо низомњои амнияти байналмилалї.

Моддаи 4. Субъектњои амният

1. Субъекти асосии таъмини амният давлат мебошад, ки вазифањои худро дар ин соња ба воситаи маќомоти њокимияти ќонунгузор, иљроия ва судї амалї менамояд.

2. Шањрвандон ва ташкилотњо, новобаста аз шакли ташкилию њуќуќиашон, субъектњои таъмини амният ба шумор рафта, тибќи ќонунгузории Љумњурии Тољикистон, санадњои меъёрии њуќуќии маќомоти мањаллии њокимияти давлатии Вилояти Мухтори Кўњистони Бадахшон, вилоятњо, шањри Душанбе, шањрњо ва ноњияњо, ки дар доираи салоњияташон дар ин соња ќабул карда шудаанд, дорои њуќуќу ўњдадорињо оид ба иштирок намудан дар таъмини амният мебошанд.

3. Давлат њимояи њуќуќї ва иљтимоии шањрвандон ва ташкилотњоро, ки мувофиќи ќонун дар таъмини амният мусоидат мекунанд, таъмин менамояд.

Моддаи 5. Манфиатњои миллї
Манфиатњои миллии Љумњурии Тољикистон инњо мебошанд:

- таъмини њуќуќу озодињои инсон ва шањрванд;

- нигоњдории ризоияти љомеа ва устувории сиёсї дар мамлакат;

- рушду устувории иќтисодиёти кишвар;

- тарбияи ватандўстї ва тањкими ягонагии халќ;

- пойдорї ва инкишофи арзишњои моддї ва маънавии љамъият;

- таѓйирнопазирии сохти конститутсионии Љумњурии Тољикистон, аз љумла истиќлолияти давлатї, шакли идораи љумњурї, тамомияти арзї, дахлнопазирии сарњади давлатї ва људонашаванда будани њудуди он;

- фаъолияти устувори нињодњои давлатдорї, тањким ва самаранокии фаъолияти онњо;

- таъмини муљањњазгардонї ва омодагии њарбии Ќуввањои Мусаллањ, дигар ќўшунњо ва воњидњои њарбии Љумњурии Тољикистон;

- иљрои бечунучарои санадњои меъёрии њуќуќии Љумњурии Тољикистон, санадњои њуќуќии байналмилалии эътирофнамудаи Тољикистон ва нигоњдории тартиботи њуќуќї;

- тањкими њамкорињои байналмилалї дар асоси њамшарикї.

Моддаи 6. Тањдидњо ба амният

1. Тањдидњо ба амнияти Љумњурии Тољикистон инњо мебошанд:

- заифшавии адолати иљтимої ва судї, ќонуният ва тартиботи њуќуќї, аз љумла афзоиши љинояткорї, љиноятњои муташаккил, коррупсия, гардиши ѓайриќонунии яроќ ва маводи нашъаовар, ки ба пастшавии сатњи њимояи њуќуќу озодињои инсон ва шањрванд, арзишњои умумибашарї мусоидат менамоянд;

- фаъолияте, ки барои бо роњи зўроварї таѓйир додани сохти конститутсионї равона карда шудааст, аз љумла амалњое, ки ба тамомияти арзї, дахлнопазирї ва људонашаванда будани њудуди Љумњурии Тољикистон таљовуз мекунанд;

- заифшавии иќтидори мудофиавии мамлакат, тањдид ба дахлнопазирии сарњади давлатї, истифодаи ќувва ва таљовуз нисбат ба Љумњурии Тољикистон;

- фаъолияти љосусї, террористї, тахрибкорї (диверсионї) ва фаъолияти дигари хадамоти махсус, ташкилотњои давлатњои хориљї ва шахсони алоњида, ки барои расонидани зарар ба амнияти миллии Љумњурии Тољикистон равона карда шудаанд;

- номураттаб сохтани фаъолияти маќомоти давлатї, вайрон кардани муназзамии фаъолияти онњо, паст гардидани сатњи идоракунї дар кишвар;

- фаъолияте, ки ба амнияти иттилоотии кишвар таљовуз мекунад;

- ифротгароии (экстремизми) сиёсї дар њама гуна шакли он, аз љумла барангехтани бадбинї ё хусумати иљтимої, нажодї, миллї, динї, мафкуравї, мањалгарої ё гурўњї;

- мураккабшавии вазъи иљтимої-сиёсї, ки дар низоъњои байни миллатњо ва мазњабњо, бетартибињои оммавї, маљлисњо, гирдињамоињо, намоишњо ва роњпаймоињои беиљозат ва корпартоињои ѓайриќонунї ифода мегардад;

- ташкили воњидњои њарбие, ки тибќи ќонунгузории Љумњурии Тољикистон пешбинї нашудаанд;

- якбора вайроншавии вазъи экологї, офатњои табиї ва дигар њолатњои фавќулоддаи хусусияти табиї ва техногенидошта, эпидемия (пањншавии умумии беморињои сироятї) ва эпизоотия (фавти саросари њайвонот);

- расонидани зарар ба амнияти иќтисодии давлат;

- паст шудани сифати тањсилот ва нерўњои зењнї дар мамлакат.

2. Тањдидњои воќеї ва эњтимолї ба объектњои амният, ки аз манбаъњои дохилї ва хориљї бармеоянд, мазмуни фаъолиятро оид ба таъмини амнияти дохилї ва берунї муайян менамоянд.

БОБИ 2.

НИЗОМИ ТАЪМИНИ АМНИЯТ ВА ВАЗИФАЊОИ АСОСИИ ОН

Моддаи 7. Низоми таъмини амният

Низоми таъмини амниятро дар асоси ќонунгузории Љумњурии Тољикистон ва дар доираи сиёсати ягонаи давлатї, ќуввањои бо њам њамкорикунандаи таъмини амният, дигар маќомоти давлатї ва ташкилотњое, ки дар доираи салоњияти худ масъулияти таъмини амниятро ба ўњда доранд, ташкил медињанд.

Моддаи 8. Вазифањои асосии низоми таъмини амният

Вазифањои асосии низоми таъмини амният инњо мебошанд:

- пешбинї, ошкор ва пешгирї кардани тањдидњои дохилї ва хoриљї ба манфиатњои њаётан муњими объектњои амният;

- тањия ва амалї намудани маљмўи тадбирњои таъљилї ва дарозмуддати пешгирї кардан ва аз байн бурдани ин тањдидњо;

- ташкил намудан ва дар њолати омодабош нигоњ доштани ќувваю воситањои таъмини амният;

- идора намудани ќувваю воситањoи таъмини амният дар шароити њамарўза ва њолатњои фавќулодда;

- амалї намудани маљмўи тадбирњои барќарор кардани кори мўътадили объектњои амният дар минтаќањое, ки дар натиљаи ба миён омадани њолатњои фавќулодда зарар дидаанд;

- иштирок дар таъмини амнияти умумї ва минтаќавї мувофиќи санадњои њуќуќии байналмилалии эътирофнамудаи Тољикистон.

Моддаи 9. Ќуввањои таъмини амният
1. Ба ќуввањои таъмини амният дохил мешаванд:

- Ќуввањoи Мусаллањ, дигар ќўшунњо ва воњидњои њарбии Љумњурии Тољикистон;

- маќомоти амнияти миллї, корњои дохилї, разведкаи њарбї, андоз, гумрук, њолатњои фавќулодда ва мудофиаи гражданї, маќомоти дигари таъмини амният, ки дар асоси ќонун амал мекунанд.

2. Ќуввањои таъмини амният дар доираи муќаррарнамудаи ќонунгузории Љумњурии Тољикистон бо њам ва бо маќомоти дахлдори давлатии давлатњои њамшарик оид ба амнияти дастаљамъона њамкорї намуда, ба якдигар оид ба масъалањои ба салоњияти онњо дахлдошта иттилоъ медињанд.

3. Таъмини амният барои тамоми маќомоти дигари давлатї ва ташкилотњое, ки ин фаъолиятро дар доираи салоњияти худ мустаќилона амалї мекунанд, инчунин доир ба гардиши ќуввањои таъмини амният њатмї мебошад.

БОБИ 3.

САЛОЊИЯТИ ПРЕЗИДЕНТИ ЉУМЊУРИИ ТОЉИКИСТОН ВА МАЌОМОТИ ЊОКИМИЯТИ ДАВЛАТЇ ДАР СОЊАИ ТАЪМИНИ АМНИЯТ

Моддаи 10. Салоњияти Президенти Љумњурии Тољикистон

Президенти Љумњурии Тољикистон:

- роњбарии умумии фаъолияти маќомоти таъмини амниятро амалї менамояд;

- самтњои асосии амнияти дохилї ва беруниро муайян мекунад;

- амалњои мувофиќашудаи њамаи шохањои њокимияти давлатиро дар соњаи њифзи манфиатњои кишвар таъмин менамояд;

- кафили таъмини амнияти инсон ва шањрванд, љамъият ва давлат мебошад;

- маќомоти ваколатдори давлатии таъмини амниятро ташкил, аз нав таъсис ва барњам медињад;

- афзалиятњои њифзи манфиатњои њаётан муњими объектњои амниятро муайян мекунад;

- Шўрои амнияти Љумњурии Тољикистонро таъсис дода, ба он роњбарї мекунад;

- оид ба масаъалањои таъмини амният фармон мебарорад ва амр медињад;

- тартиби ташкил ва фаъолияти маќомоти давлатии таъмини амниятро муќаррар, њамоњанг ва назорат менамояд;

- ба сиёсати кадрии маќомоти давлатии таъмини амният назорат мекунад;

- барномањои давлатии таъмини амниятро тасдиќ ва татбиќи онњоро назорат менамояд;

- ба таъмини иљрои ќонунњое, ки муносибатњоро дар соњаи амният танзим менамоянд, назорат мекунад;

- њангоми тањдиди хатари воќеї ба амнияти давлат њолати љангро эълон менамояд;

- дар саросари Љумњурии Тољикистон ва ё дар мањалњои алоњидаи он вазъияти фавќулодда эълон менамояд;

- тибќи Конститутсияи (Сарќонуни) Љумњурии Тољикистон ва дигар санадњои меъёрии њуќуќии Љумњурии Тољикистон салоњияти заруриро оид ба масъалањои таъмини амният амалї менамояд.

Моддаи 11. Салоњияти Маљлиси Олии Љумњурии Тољикистон

1. Љаласаи якљояи Маљлиси миллї ва Маљлиси намояндагони Маљлиси Олии Љумњурии Тољикистон:

- фармонњои Президенти Љумњурии Тољикистонро дар бораи љорї намудани њолати љанг ва вазъияти фавќулодда тасдиќ менамояд;

- ба истифодаи Ќуввањои Мусаллањи Љумњурии Тољикистон берун аз њудуди он барои иљрои ўњдадорињои байналмилалии Тољикистон розигї медињад.

2. Маљлиси миллии Маљлиси Олии Љумњурии Тољикистон:

- ќонунњои ќабулнамудаи Маљлиси намояндагони Маљлиси Олии Љумњурии Тољикистон оид ба масаъалањои таъмини амният ва ворид намудани таѓйиру иловањо ба онњоро љонибдорї менамояд.

3. Маљлиси намояндагони Маљлиси Олии Љумњурии Тољикистон:

- оид ба масъалањои таъмини амният ќонунњоро ќабул карда, ба онњо таѓйиру иловањо ворид менамояд;

- санадњои њуќуќии байналмилалиро оид ба масъалањои таъмини амният тасдиќ ва бекор мекунад.

Моддаи 12. Салоњияти Њукумати Љумњурии Тољикистон

Њукумати Љумњурии Тољикистон:

- ба Маљлиси намояндагони Маљлиси Олии Љумњурии Тољикистон лоињаи ќонунњоро дар соњаи амният пешнињод карда, иљрои ќонунњоро таъмин менамояд;

- тањия ва татбиќи барномањои амнияти кишварро ташкил менамояд;

- дар доираи салоњияте, ки ќонунгузорї муайян кардааст, ба маќомоти давлатии таъмини амният роњбарї менамояд;

- ба тањия ва татбиќи тадбирњoи таъмини амният аз тарафи вазорату кумитањои давлатї, дигар идорањои назди Њукумати Љумњурии Тољикистон, маќомоти иљроияи њокимияти давлатии Вилояти Мухтори Кўњистони Бадахшон, вилоятњо, шањри Душанбе, шањрњо ва ноњияњо роњбарї ва назорат мекунад;

- оид ба таъмини мудофиа ва амнияти давлатї тадбирњо меандешад;

- Ќуввањои Мусаллањи Љумњурии Тољикистон ва дигар воњидњои њарбиро бо аслиња ва техникаи њарбї, воситањои моддї, захирањо ва хизматрасонињо таъмин мекунад;

- иљрои барномањои давлатї ва наќшањои такмили яроќу аслиња, инчунин барномањои тайёр кардани шањрвандонро аз рўи ихтисосњои каcбии њарбї таъмин мекунад;

- барои хизматчиёни њарбї ва дигар шахсоне, ки мувофиќи ќонун бо маќсади таъмини мудофиа ё амнияти давлат љалб карда мешаванд, кафолати иљтимоиро таъмин менамояд;

- њифзи сарњади давлатии Љумњурии Тољикистонро таъмин менамояд;

- ба мудофиаи гражданї роњбарї мекунад;

- тибќи Конститутсияи (Сарќонуни) Љумњурии Тољикистон ва дигар санадњои меъёрии њуќуќии Љумњурии Тољикистон дигар салоњиятро оид ба масъалањои таъмини амният амалї менамояд.

Моддаи 13. Салоњияти судњои Љумњурии Тољикистон

Судњои Љумњурии Тољикистон:

- адолати судиро доир ба парвандањо оид ба љиноятњое, ки ба амнияти инсон ва шањрванд, љамъият ва давлат таљовуз менамоянд, амалї мекунанд;

- њифзи њуќуќ, озодињо ва манфиатњои ќонунии шањрвандон, давлат, ташкилотњо, иљрои Конститутсияи (Сарќонуни) Љумњурии Тољикистон, Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалии эътирофнамудаи Тољикистонро таъмин менамоянд.

Моддаи 14. Салоњияти маќомоти давлатии Љумњурии Тољикистон

Маќомоти давлатии Љумњурии Тољикистон:

- дар доираи салоњияти худ амалї гардидани барномањои давлатии њифзи манфиатњои њаётан муњими объектњои амниятро таъмин менамоянд;

- ба маќомоти болоии давлатї оид ба такмил додани низоми таъмини амният таклифњо пешнињод менамоянд;

- риояи ќонунњо ва дигар санадњои меъёрии њуќуќиро дар соњаи амният таъмин менамоянд;

- дар доираи салоњияти худ низомнома ва дастурамалњои дохилиидоравиро оид ба таъмини амният тањия ва тасдиќ мекунанд;

- ба фаъолияти ташкилотњои тобеъ љињати банаќшагирї ва гузаронидани чорабинињо оид ба таъмини амният роњбарї менамоянд;

- шахсони мансабдор ва хизматчиёни давлатиеро, ки амал (ё беамалии) онњо боиси вайроншавии манфиатњо ва тањдид ба амнияти давлат мегарданд, ба љавобгарї мекашанд.

Моддаи 15. Салоњияти маќомоти мањаллии њокимияти давлатї ва ташкилотњо, новобаста аз шакли ташкилию њуќуќиашон

Маќомоти мањаллии њокимияти давлатї ва ташкилотњо, новобаста аз шакли ташкилию њуќуќиашон, дар доираи салоњияти худ:

- дар воњидњои марзию маъмурии дахлдор оид ба таъмини амният чорањо андешида, фаъолиятро дар ин самт ташкил менамоянд;

- мањфуздории ќуввањо ва захирањои сафарбарии аз тарафи Њукумати Љумњурии Тољикистон муќарраршударо таъмин менамоянд.

БОБИ 4.

ТАЪМИНИ АМНИЯТ

Моддаи 16. Кафолатњои њуќуќу озодињои инсон ва шањрванд, ташкилотњо, новобаста аз шакли ташкилию њуќуќиашон, њангoми таъмини амният

1. Давлат тибќи ќонунгузории Љумњурии Тољикистон амнияти њар як инсон ва шањрванд, ташкилотњоро, новобаста аз шакли ташкилию њуќуќиашон, дар ќаламрави Љумњурии Тољикистон таъмин менамояд. Давлат њимоя ва пуштибонии шањрвандони Љумњурии Тољикистонро, ки берун аз њудуди он ќарор доранд, кафолат медињад.

2. Њангоми таъмини амният њуќуќу озодињои инсон ва шањрванд метавонанд танњо дар асоси ќонунњо ва то андозае, ки он барои њимояи њуќуќу озодињои инсон ва шањрванд, саломатии ањолї, њифзи тартиботи љамъиятї, сохти конститутсионї ва тамомияти арзї зарур аст, мањдуд карда шаванд. Дар ин њолат, шањрвандон ва ташкилотњо, новобаста аз шакли ташкилию њуќуќиашон, бо тартиби муќаррарнамудаи ќонунгузории Љумњурии Тољикистон метавонанд оид ба мaњдуд карда шудани њуќуќу озодињои худ аз субъектњои таъмини амният тавзењот гиранд.

3. Шахсони мансабдоре, ки њангоми таъмини амният аз њадди ваколатњои худ мебароянд, тибќи ќонунгузории Љумњурии Тољикистон ба љавобгарї кашида мешаванд.

4. Ба шањрвандон ва ташкилотњо, ки ба таъмини амният мусоидат менамоянд, дастгирии давлатї, аз љумла њимояи њуќуќии онњо тибќи ќонунгузории Љумњурии Тољикистон кафолат дода мешавад.

Моддаи 17. Чорањо оид ба таъмини амният

1. Таъмини амният амалї карда мешавад ба воситаи:

- тадриљан амалї намудани сиёсати ягонаи давлатї бо назардошти таќсими даќиќонаи салоњият ва таъмини фаъолияти мувофиќашудаи маќомоти давлатї, шахсони мансабдор, ташкилотњо, новобаста аз шакли ташкилию њуќуќиашон, инчунин шањрвандон, ки тибќи ќонунгузории Љумњурии Тољикистон дар амалї намудани чорањо оид ба таъмини амният иштирок менамоянд;

- мувофиќатии чорањои њифзи манфиатњои давлат ва шањрвандон аз тањдидњои воќеї ва эњтимолї;

- масъулияти мутаќобилаи инсон ва шањрванд, љамъият, давлат ва тавозуни манфиатњои онњо.

2. Таъмини амният аз ноилгардї ва нигоњдории сатњи зарурии дараљаи њифзи манфиатњои миллї иборат буда, бо роњњои зерин амалї карда мешавад:

- муайян кардани самтњои асосии фаъолияти давлат дар ин соња;

- пешбинї ва ошкор кардани тањдидњо ба амнияти миллї;

- амалї сохтани маљмўи чорањои фаврї ва дарозмуддат оид ба пешгирї ва безараргардонии тањдидњо ба амнияти миллї, аз љумла доир ба бартарафсозии сабаб ва шароитњои бавуљудорандаи ин тањдидњо;

- сафарбарии ќувваю воситањои таъмини амният дар њолатњои пайдоиши тањдиди бевосита ба манфиатњои миллї, таљовуз ба онњо, аз љумла дар њолатњои изтирорї (экстремалї) ва фавќулоддаи хусусияти дохилидавлатї, фаромарзї ва љањонидошта;

- ќабули бетаъхири ќарорњо ва иљрои амалњо оид ба њифзи манфиатњои миллї, пешгирии фаъолияти ѓайриќонуние, ки ба амнияти миллї таљовуз мекунад, амалї гардонидани тадбирњои дигари њуќуќмањдудкунанда;

- пешгирї ва бартарафсозии оќибатњое, ки бо таљовузњо ба манфиатњои миллї алоќаманданд, амалї кардани маљмўи чорањои барќарорсозї.

Моддаи 18. Таъмини амнияти иќтисодї

1. Амнияти иќтисодї бо ќарор ва амалњои маќомоти давлатї, ташкилотњо, новобаста аз шакли ташкилию њуќуќиашон, шахсони мансабдор ва шањрвандон, ки барои иљрои корњои зерин равона карда шудаанд, таъмин мегардад:

- таъмини истиќлолияти иќтисодии Тољикистон;

- роњ надодан ба бунбасти иќтисодии Љумњурии Тољикистон аз низоми иќтисодиёти љањонї;

- нигоњдорї ва тањкими асосњои захирањои энергетикии иќтисодиёти мамлакат;

- то дараљаи нињої паст кардани сатњи осебпазирии иќтисодиёти мамлакат, ки бо таъсири омилњои эњтимолии манфии дар муњити геополитикии давлат бавуљудоянда алоќаманд аст;

- таъмини њамкории самаранок бо сохторњои молиявии ватанию байналмилалї, бартарияти равона намудани захирањои ќарзии дохилию хориљї ва имкониятњои сармоягузорї барои барќарор кардан ва рушди иќтисодиёти ватанї;

- баланд набардоштани сатњи имконпазири касри буљети давлатї ва устувор гардонидани ќисми даромади он;

- роњ надодан ба истифодаи ѓайримаќсадноки маблаѓњои буљет ва захирањои давлатї;

- роњ надодан ба номувозинатии хатарноки рушди иљтимоию иќтисодии минтаќањои кишвар ва аз байн бурдани он;

- зиёд кардани њиссаи молистењолкунандагон дар иќтисодиёти кишвар бо шарти њавасмандгардонии раќобат ва мањдудсозии фаъолияти инњисорї;

- таъмини болоравии иќтисодии кишвар.

2. Давлат бо маќсади њимояи манфиатњои миллии Љумњурии Тољикистон, аз љумла барои нигоњ доштан ва тањким бахшидани нерўи саноатї бо риояи кафолатњое, ки ба сармоягузорони хориљї медињад, аз болои вазъ ва истифодаи объектњои иќтисодиёти мамлакат, ки онњоро ташкилотњои хориљї ва муштараки хориљию ватанї идора мекунанд ё молики онњо мебошанд, назорат мекунад.

3. Талаботњо оид ба таъмини амнияти миллї њатман дар мавриди имзо кардани ќарордодњо оид ба истифодаи захирањои стратегии мамлакат, иљрои ин ќарордодњо ва назорати иљрои онњо ба назар гирифта мешаванд.

4. Ба ќабули ќарор ва иљрои амалњое, ки хилофи манфиатњои ташаккулёбї ва фаъолияти мунтазами сохторњои зерин мебошанд, роњ дода намешавад:

- фазои бозории Љумњурии Тољикистон, ки дар доираи он гардиши озодонаи захирањои мењнатї, молиявї ва дигар захирањо амалї мегардад;

- низоми ягона ва мустаќили молиявии Љумњурии Тољикистон, аз љумла муомилоти асъори миллї дар тамоми ќаламрави кишвар;

- низоми ягона ва мустаќили коммуникатсионї ва энергетикии мамлакат.

5. Бо санадњои њуќуќии байналмилалии эътирофнамудаи Тољикистон метавонанд талаботи иловагї ва амалу тадбирњо оид ба таъмини амнияти иќтисодї пешбинї карда шаванд.

Моддаи 19. Таъмини амнияти озуќаворї

1. Амнияти озуќаворї тавассути тањия ва татбиќи чорањои иљтимоию иќтисодї, илмию техникї, маъмурї ва дигар чорањое, ки ба пешгирї ва безараргардонии тањдиди амнияти озуќаворї равона шудаанд, таъмин карда мешавад.

2. Таъмини амнияти озуќаворї ба принсипњои зерин асос меёбад:

- таъмин намудани дастрасии воќеї ва иќтисодии мањсулоти босифати озуќаворї барои ањолї тибќи меъёрњои физиологии истеъмолї новобаста аз синну сол, вазъи молумулкї ва иљтимої, љои истиќомат ва будубош;

- мутобиќатии сифати мањсулоти озуќавории дар Љумњурии Тољикистон истењсолшаванда, фурўхташаванда ва ба он воридшаванда ба талаботњои муќаррарнамудаи ќонунгузории Љумњурии Тољикистон;

- ташаккул, таљдид ва пурра намудани захирањои давлатии мањсулоти озуќаворї, сарфи назар аз таъсири омилњои номусоиди дохилї ва берунї;

- ташкили муњити баробари раќобатпазир барои ворид шудан ба бозори мањсулоти кишоварзї ва озуќаворї;

- њамкорињои мутаќобилаи давлат ва субъектњои соњибкории хусусї;

- мусоидат намудан ба баланд бардоштани наќши ташкилотњои љамъиятї ва тиљоратї дар масъалањои таъмини амнияти озуќаворї;

- дастрас ва ошкоро будани иттилоот дар бораи њолати бозори мањсулоти кишоварзї ва озуќаворї.

3. Ба ќабули ќарорњо ва аз љониби маќомоти давлатї, шахсони воќеї ва њуќуќї содир намудани амалњое (беамалие) роњ дода намешавад, ки:

- њолати амнияти озуќавориро бад мекунанд;

- беасос баланд бардоштани нархи мањсулоти озуќаворї, паст шудани захирањои дохилии озуќавориро ба вуљуд меоранд;

- ба содироти ѓайриќонунии мањсулоти озуќаворї берун аз њудуди мамлакат мусоидат мекунанд;

- ба воридоти мањсулоти озуќавории бесифат ва барои ањолї хавфнок ба бозори дохилї мусоидат мекунанд.

4. Њукумати Љумњурии Тољикистон њангоми бад шудани њолати амнияти озуќаворї метавонад воридот ва содироти мањсулоти озуќавориро муваќќатан манъ ва ё мањдуд намояд.

Моддаи 20. Таъмини амнияти љамъиятї

1. Амнияти љамъиятї бо ќарорњо ва амалњои маќомоти давлатї, ташкилотњо, новобаста аз шакли ташкилию њуќуќиашон, шахсони мансабдор ва шањрвандон, ки барои иљрои корњои зерин равона карда шудаанд, таъмин мегардад:

- тањкими кафолати таъмини амнияти шахсии шањрвандон, њуќуќу озодињои онњо;

- ташаккули рўњияи умумимиллї, ки ба ватандўстї ва ризоияти байни миллатњо асос ёфтааст;

- тањкими ягонагии халќи Тољикистон;

-дастгирии афзоиши табиии ањолї, таъмини ќабули чорањои сариваќтї бар зидди равандњои бўњронии демографї ва банаќшагирии оила;

- пурзўр кардани мубориза бар зидди љинояткорї, аз љумла шаклњои муташаккили он, коррупсия ва терроризм;

- боздоштани болоравии бекорї ва пастшавии сатњи зиндагии ањолї, ки ба суботи сиёсии кишвар тањдид мекунанд;

- пешгирии омилњои ичтимоие, ки ба саломатї ва маънавиёти ањолї, ирсияти (генофонди) халќи Тољикистон тањдид мекунанд;

- монеъ шудан ба пастравии нерўњои зењнии мамлакат.

2. Ба ќабули ќарорњо ва содир намудани амалњое роњ дода намешавад, ки баръало метавонанд:

- пойдории ягонагии халќи Тољикистонро халалдор созанд ва муносибати байни миллатњоро бад кунанд;

- ризоияти љамъиятї ва суботи сиёсиро дар кишвар халалдор созанд;

- боиси дахолати ѓайриќонунии ташкилотњои динї ба корњои давлат гарданд.

3. Даъватњои зерини шањрвандон, аз љумла намояндагони њизбњои сиёсї ва дигар ташкилотњои љамъиятї њамчун амалњо оид ба ноустувор гардонидани амният эътироф шуда, боиси љавобгарии бо ќонун пешбинишуда мегарданд:

- ба сарнагун сохтан ё бо роњи зўроварї таѓйир додани сохти конститутсионии Љумњурии Тољикистон, аз љумла даъватњо ба људоихоњї (сепаратизм) ва амалњои дигаре, ки ба ягонагї, дахлнопазирї ва људонашаванда будани њудуди мамлакат таљовуз мекунанд;

- ба ѓасби њокимият;

- барои бо роњи зўроварї ќатъ гардонидани ваколатњо ё монеъ шудан ба фаъолияти маќомоти давлатї ва шахсони мансабдори тибќи Конститутсияи (Сарќонуни) Љумњурии Тољикистон ва ќонунгузории Љумњурии Тољикистон ташкилёфта ва интихобшуда (таъиншуда);

- ба истифода кардани тафовути мављудбудаи мазњабї ва аќидањои гуногуни динї бо маќсадњои сиёсї.

Моддаи 21. Таъмини амнияти њарбї

1. Њамаи маќомоти давлатї, ташкилотњо, новобаста аз шакли ташкилию њуќуќиашон, шахсони мансабдор ва шањрвандон ўњдадоранд, ки мусоидат намоянд:

- ба тањкими иќтидори мудофиавии мамлакат;

- ба нигоњ доштан ва баланд бардоштани дараљаи иќтидори љангии Ќуввањои Мусаллањи Љумњурии Тољикистон;

- ба нигоњ доштани иќтидор ва захирањои сафарбаркунї.

2. Ќабули ќарорњо ва содир намудани амалњое, ки ба иќтидори мудофиавии мамлакат, иќтидори љангии Ќуввањои Мусаллањ, дигар ќўшунњо ва воњидњои њарбии Љумњурии Тољикистон зарар расонида метавонанд, манъ аст.

3. Ба истиснои њолатњои пешбининамудаи санадњои њуќуќии байналмилалии эътирофнамудаи Тољикистон, роњ дода намешавад:

- ба љойгир кардани пойгоњњои (базањои) њарбии давлатњои хориљї дар њудуди кишвар;

- ба убур (транзит) кардани воњидњои њарбї, аслиња ва техникаи њарбии давлатњои хориљї аз њудуди мамлакат.

4. Ќуввањои Мусаллањ, дигар ќўшунњо ва воњидњои њарбии Љумњурии Тољикистон тибќи Конститутсияи (Сарќонуни) Љумњурии Тољикистон ва дигар санадњои меъёрии њуќуќии Љумњурии Тољикистон барои таъмини амнияти њарбї љалб карда мешаванд.

Моддаи 22. Таъмини амнияти экологї

Ўњдадорињои маќомоти дахлдори давлатї, ташкилотњо, новобаста аз шакли ташкилию њуќуќиашон, шахсони мансабдор ва шањрвандон инњоянд:

- њифзи муњити зист, оќилона истифода кардан ва њимоя намудани захирањои табиї;

- роњ надодан ба беназорат ворид намудани технологияњо, моддањо ва маводи хавфноки экологї ба Љумњурии Тољикистон;

- пешгирї намудани олудашавии радиоактивї, кимёвї ва зањролудшавии бактериологии њудуди мамлакат;

- мањдуд намудани истифодаи технологияњои хавфнок ва номукаммали экологї;

- пешгирї ва бартараф намудани оќибатњои манфии экологии фаъолияти хољагидорї ва дигар фаъолият.

Моддаи 23. Таъмини амнияти иттилоотї

1. Дар Љумњурии Тољикистон низоми миллии њифзи иттилоот, аз љумла захирањои давлатии иттилоотї таъсис ва мустањкам карда мешаванд.

2. Ќабули ќарорњо аз љониби маќомот ва шахсони мансабдори Љумњурии Тољикистон оид ба масъалањои сиёсї ва иќтисодии хориљї бояд ба иттилооти объективї ва огоњона дар бораи тамоюлњои рушди сиёсї ва иќтисодии љањонї, вазъи сиёсї ва иќтисодии давлатњои дигар, хусусан давлатњои њамљавор асос ёбад.

3. Маќомоти давлатї, ташкилотњо, новобаста аз шакли ташкилию њуќуќиашон, шахсони мансабдор ва шањрвандон ўњдадоранд, ки тамоми чорањои заруриро андешанд, барои роњ надодан:

- ба вобастагии иттилоотии Тољикистон;

- ба ѓасб ва муњосираи иттилоотї аз љониби давлатњои дигар;

- ба бунбасти иттилоотии маќомоти њокимияти давлатї ва ќуввањои таъмини амнияти Љумњурии Тољикистон.

4. Ба ќабули ќарорњо ва содир намудани амалњое, ки хилофи манфиатњои миллии ташаккул ва фаъолияти мунтазами фазои иттилоотии Љумњурии Тољикистон ё дохил шудани Тољикистон ба низоми љањонии алоќа ва иттилоот мебошанд, роњ дода намешавад.

5. Содир намудани амалњои зерин манъ аст:

- дар њудуди Љумњурии Тољикистон пањн намудани маводи интишорї, намоишњои телевизионї ва пахши радиоии воситањои ахбори оммаи хориљї, ки мазмуни онњо амнияти миллиро халалдор месозад;

- ифшо кардани иттилооти хизматї ва дигар иттилооти ба манфиатњои давлат алоќаманд.

Моддаи 24. Таъмини амнияти берунї

1. Бо маќсади соњиб шудан ба кафолатњои байналмилалии амният, Љумњурии Тољикистон дар таъмини амнияти байналмилалї (љањонї, минтаќавї) иштирок менамояд, ки ќисми таркибии он амнияти кишвар мебошад.

2. Амнияти мамлакат дар соњаи муносибатњои сиёсии берунї бо амалњои зерин таъмин карда мешавад:

- иштирок дар тадбирњои байналмилалї оид ба ташаккули тартиботи љањонї;

- ташаккул додан ва пойдории низоми самарабахши амнияти дастаљамъона дар муњити геополитикии Тољикистон;

- иштирок дар ташкилотњои байналмилалї, ки фаъолияти онњо љавобгўи манфиатњои амнияти Љумњурии Тољикистон мебошад;

- иштирок дар чорабинињои берун аз њудуди мамлакат, ки барои таъмини амният равона гардидаанд, тибќи санадњои њуќуќии байналмилалии эътирофнамудаи Тољикистон;

- дар мавридњои зарурї якљоя бо кишварњои њамљавор њалли масъалањое, ки ба таъмини амният дахл доранд.

3. Љумњурии Тољикистон:

- бо маќсади таъмини назорати боэътимоди сарњадї низоми њифзи сарњади давлатиро рушд ва тањким мебахшад;

- низоми назорати фазои њавоиро бо пайвастани он ба низоми назорати байналмилалии њаммонанд ташаккул медињад;

- барои роњ надодан ба муњољирати ѓайриќонунї тамоми чорањои заруриро меандешад.

4. Ба Љумњурии Тољикистон ворид шудани шањрвандони хориљї ва шахсони бешањрванд, ки муќобили давлат фаъолияти харобкорона бурда, зидди соњибихтиёрї, тамомияти арзии мамлакат, ягонагии халќи он, ризоияти љомеа ва суботи сиёсї дар мамлакат ошкоро баромад мекунанд, роњ дода намешавад. Шањрвандони хориљї ва шахсони бешањрванд, ки дар њудуди Љумњурии Тољикистон њузур дошта, ба чунин баромадњои ошкоро роњ медињанд, аз њудуди мамлакат бароварда шуда, ба љавобгарии дигари пешбининамудаи ќонунгузории Љумњурии Тољикистон ва санадњои њуќуќии байналмилалии эътирофнамудаи Тољикистон кашида мешаванд.

Моддаи 25. Таъмини амнияти нињодњои давлатдорї

1. Таъмини амнияти нињодњои давлатдорї вазифаи муњими маќомоти давлатї ва шахсони мансабдори Љумњурии Тољикистон буда, яке аз меъёрњои арзёбии фаъолияти хизматии онњо ба њисоб меравад.

2. Талабот оид ба таъмини амният дар мавридњои зерин њатман ба назар гирифта мешавад:

- тарњрезии стратегии самту марњилањои рушди иљтимоию иќтисодии мамлакат;

- тањия, ќабул ва иљрои санадњои меъёрии њуќуќї ва дигар санадњои маќомоти давлатї ва шахсони мансабдор.

3. Ба ќабули ќарорњо ва иљрои амалњое, ки хилофи манфиатњои ташаккул ва фаъолияти мунтазами низоми ягонаи маќомоти давлатї, аз љумла маќомоти њифзи њуќуќ, амният ва судњо, њамчунин низоми ягонаи њуќуќии Љумњурии Тољикистон мебошанд, роњ дода намешавад.

4. Давлат барои расидан ба маќсадњои зерин чорањо меандешад:

- барои баланд бардоштани обрўю нуфузи хизмати давлатї;

- барои ташаккули механизмњои ташкилию њуќуќие, ки таъин шудани шахсони ба талаботи муќарраргардида љавобгў набударо ба хизмати давлатї роњ намедињанд.

5. Хизматчиёни давлатї дар фаъолияти худ ўњдадоранд, ки манфиатњои умумидавлатиро ба роњбарї гиранд. Ба хизматчиёни давлатї ќабул кардани ќарор ва анљом додани амалњое, ки обрўи њокимияти давлатиро зери шубња гузошта, боиси ба манфиатњои ѓайрихизматї истифода кардани маќоми хизматї мегарданд, манъ аст.

6. Расмиёти аз тарафи шахсони ваколатдори давлатї ќабул кардани ќарорњое, ки бо амалњои зерин алоќаманданд, бояд ба њадди муќаррарнамудаи ќонунгузорї ошкоро ва хусусияти назоратї дошта бошанд:

- таќсими маблаѓњои буљетњои љумњуриявї ва мањаллї, аз љумла барои хариди давлатї ва захирањои ќарзї људокардашаванда;

- додани иљозату иљозатномањо (литсензияњо);

- ба субъектњои хољагидор додани имтиёзу бартарињои муќаррарнамудаи ќонунгузорї;

- хусусигардонии объектњои моликияти давлатї.

Моддаи 26. Маблаѓгузории фаъолият оид ба таъмини амният

Маблаѓгузории фаъолият оид ба таъмини амният вобаста ба мазмун ва миќёси барномањо, хусусияти њолатњои фавќулодда ва оќибатњои онњо аз њисоби маблаѓњои Буљети давлатии Љумњурии Тољикистон сурат мегирад.

БОБИ 5.

ШЎРОИ АМНИЯТИ ЉУМЊУРИИ ТОЉИКИСТОН

Моддаи 27. Шўрои амнияти Љумњурии Тољикистон

1. Шўрои амнияти Љумњурии Тољикистон маќоми машваратии назди Президенти Љумњурии Тољикистон мебошад.

2. Шўрои амнияти Љумњурии Тољикистон дар асоси Конститутсияи (Сарќонуни) Љумњурии Тољикистон ва Ќонуни мазкур таъсис ёфта, маќоми роњбарии коллегиалї доир ба масъалањои мудофиа ва амнияти Љумњурии Тољикистон барои тањияи ќарорњо оид ба татбиќи самтњои асосии сиёсати дохилї ва хориљї дар соњаи таъмини амният мебошад.

3. Тартиби ташкил ва фаъолияти Шўрои амнияти Љумњурии Тољикистон бо Низомномаи Шўрои амнияти Љумњурии Тољикистон, ки онро Президенти Љумњурии Тољикистон тасдиќ менамояд, муайян карда мешавад.

Моддаи 28. Њайати Шўрои амнияти Љумњурии Тољикистон ва тартиби ташкили он

1. Ба њайати Шўрои амнияти Љумњурии Тољикистон (минбаъд - Шўрои амният) Раис, Котиб, аъзои доимї ва аъзои Шўрои амният дохил мешаванд.

2. Президенти Љумњурии Тољикистон аз рўи мансаб Раиси Шўрои амният мебошад.

3. Ба њайати аъзои доимии Шўрои амният Раиси Маљлиси миллї ва Раиси Маљлиси намояндагони Маљлиси Олии Љумњурии Тољикистон, Сарвазири Љумњурии Тољикистон ва Котиби Шўрои амният дохил мешаванд. Котиби Шўрои амниятро Президенти Љумњурии Тољикистон ба вазифа таъин ва аз вазифа озод менамояд.

4. Роњбарони вазоратњои рушди иќтисод ва савдо, молия, корњои хориљї, адлия, мудофиа, корњои дохилї, тандурустї, маќомоти амнияти миллї, њифзи муњити зист, инчунин дигар шахсони мансабдор метавонанд аъзои Шўрои амният бошанд. Њайати шахсии Шўрои амният аз тарафи Президенти Љумњурии Тољикистон тасдиќ карда мешавад. Вобаста ба мазмуни масъалаи мавриди баррасї ќарордошта, Шўрои амният метавонад шахсони дигарро низ њамчун мушовирон љалб намояд.

5. Њангоми баррасии масъалaњои таъмини амният дар ќаламрави Вилояти Мухтори Кўњистони Бадахшон, вилоятњо, шањри Душанбе, шањрњо ва ноњияњо барои иштирок дар кори Шўрои амният намояндагони ваколатдори онњо љалб карда мешаванд.

Моддаи 29. Салоњият ва вазифањои асосии Шўрои амният

1. Салоњияти Шўрои амният:

- тањлили маљмўии љараёни вазъи љањон ва минтаќањо дар робита ба манфиатњои амнияти миллї, љамъоварї, омўзиш ва тањлили ахборот доир ба фаъолияти низоми таъмини амният ва пешнињоди тавсияњо оид ба такмили он;

- њамоњангсозии тањияи консепсияњои сиёсати дохилї ва хориљии Љумњурии Тољикистон дар бораи амният, бањодињии тањдидњои дохилї ва хориљї ба манфиатњои объектњои њаётан муњими амнияти давлат ва муайянсозии манбаъњои он, андешидани чорањо љињати пешгирии онњо;

- тањия ва ба Президенти Љумњурии Тољикистон пешнињод намудани таклифу тавсияњо доир ба ќабули санадњои зарурии ќонунгузорї ва тадбирњои ташкилї оид ба таъмини амнияти Љумњурии Тољикистон;

- тањия ва ба Президенти Љумњурии Тољикистон пешнињод намудани тавсияњо оид ба ќабул намудани ќарорњо доир ба масъалањои сиёсати дохилї ва хориљии мамлакат дар соњаи таъмини амният;

- њамоњангсозии фаъолияти маќомоти њокимияти давлатї оид ба масъалањои таъмини амният ва иљрои амру фармонњои Президенти Љумњурии Тољикистон дар ин соња;

- барќарор намудани робита бо ташкилотњои байналмилалї ва маќомоти амниятии кишварњои хориљї аз рўи масъалањои тањти салоњияташ ќарордошта;

- назорати иљрои ќарорњои Шўрои амният ва амру фармонњои Президенти Љумњурии Тољикистон оид ба масъалањои амният, андешидани тадбирњо бањри рафъи камбудї ва норасоињои ошкоршуда, сабабу шароитњое, ки боиси рўй додани онњо гардидаанд.

2. Вазифањои асосии Шўрои амният:

- муайян намудани манфиатњои њаётан муњими инсон ва шањрванд, љамъият ва давлат ва ошкор намудани тањдидњои дохилї ва берунї ба объектњои амният;

- ташаккули стратегия ва тактикаи сиёсати хориљї ва дохилї дар соњаи таъмини амният, тамомияти арзї, истиќлолият, сохти конститутсионии Љумњурии Тољикистон;

- тањия ва татбиќи консепсияи таъмини амнияти миллї ва бањодињии самаранокии он;

- тањияи ќарорњои фаврї оид ба пешгирии њолатњои фавќулоддае, ки боиси оќибатњои љиддии иљтимоию сиёсї, иќтисодї, низомї, экологї ва дигар оќибатњо шуда метавонанд, инчунин оид ба бартараф намудани чунин њолатњо;

- пешнињоди таклифњо ба Президенти Љумњурии Тољикистон доир ба љорї намудани њолати љанг њангоми тањдиди воќеї ба амнияти давлат, инчунин доир ба љорї, тамдид ё бекор намудани њолати фавќулодда;

- тањияи пешнињодот оид ба такмили низоми таъмини амнияти Љумњурии Тољикистон бо роњи навсозии маќомоти мављуда ё таъсиси маќомоти наве, ки амнияти инсон ва шањрванд, љамъият ва давлатро таъмин менамоянд;

- тањлил ва љамъбасти иттилоот дар бораи вазъи амнияти Љумњурии Тољикистон ва пешнињоди он ба Президенти Љумњурии Тољикистон;

- назорати иљрои амру фармонњои Президенти Љумњурии Тољикистон оид ба масъалањои амнияти миллї.

Моддаи 30. Ќарорњои Шўрои амният

1. Доир ба масъалањое, ки дар љаласањои Шўрои амният баррасї мегарданд, ќарорњои дахлдор ќабул карда мешаванд. Аъзои Шўрои амният њангоми ќабули ќарор њуќуќи баробар дошта, ќарорњо бо аксарияти оддии овозњо ќабул карда мешаванд.

2. Ќарорњои Шўрои амният оид ба масъалањои таъмини амнияти Љумњурии Тољикистон бо протокол ва оид ба масъалањое, ки њалли онњо ќарори Президенти Љумњурии Тољикистонро талаб менамоянд, бо фармон ва амрњои Президенти Љумњурии Тољикистон ба расмият дароварда мешаванд.

БОБИ 6.

МУЌАРРАРОТИ ХОТИМАВЇ

Моддаи 31. Назорат ба фаъолияти маќомоти таъмини амният
Назорат ба фаъолияти маќомоти таъмини амният аз љониби Прокурори генералии Љумњурии Тољикистон ва прокурорњои тобеи он таъмин карда мешавад.

Моддаи 32. Љавобгарї барои вайрон кардани Ќонуни мазкур
Шахсони воќеї ва њуќуќї барои вайрон кардани Ќонуни мазкур тибќи ќонунгузории Љумњурии Тољикистон ба љавобгарї кашида мешаванд.

Моддаи 33. Дар бораи аз эътибор соќит донистани Ќонуни Љумњурии Тољикистон «Дар бораи амният»
Ќонуни Љумњурии Тољикистон аз 28 декабри соли 1993 «Дар бораи амният» (Ахбори Шўрои Олии Љумњурии Тољикистон, с. 1994, №3-4, мод. 64; Ахбори Маљлиси Олии Љумњурии Тољикистон, с. 1995, №22, мод. 270; с. 1996, №3, мод. 48; с. 1997, №23-24, мод. 333) аз эътибор соќит дониста шавад.

Моддаи 34. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

